
Бирлашган Миллатлар Ташки-
лоти Иқтисодий, ижтимоий ва ма-
даний ҳуқуқлар бўйича қўмитаси 
71-сессия сида Ўзбекистон Респуб
ликасининг Учинчи даврий мил
лий маърузаси кўриб чиқилмоқда.

* * *

Тошкент шаҳрида Европа 
иттифоқи ва Марказий Осиё 
мамлакатларининг Афғонистон 
бўйича махсус вакиллари кон
ференцияси бўлиб ўтди.

* * *

Ўзбекистон Республикаси Бош 
вазири ўринбосари – инвестиция-
лар ва ташқи савдо вазири Сардор 
Умурзоқов Кобул шаҳрида Афғо-
нистон Муваққат ҳукумати раҳбари 
ўринбосари Абдул Ғани Барадар 
билан музокаралар ўтказди.

* * *
22 февраль куни Исломобод 

шаҳрида Ўзбекистон ва Покис тон 
вазирлик ва идоралари раҳбар
ларининг кенгайтирилган йиғи
лиши бўлиб ўтди.  Ўзбекистон де-
легациясига Бош вазир ўринбосари 
– инвес тициялар ва ташқи савдо 
вазири Сардор Умурзоқов, Поки-
стон томонига эса Бош вазирнинг 
инвестициялар ва савдо масалала-
ри бўйича маслаҳатчиси Абдул Раз-
зоқ Довуд бошчилик қилди.

* * *

Саудия Арабистонининг «АCWА 
POWER» компанияси бош дирек
тори Муҳаммад Абу Найям бошчи-
лигидаги делегация Сирдарё вилоя-
тининг Ширин шаҳрига келди.

* * *
Тожикистон Республикасининг 

Ўзбекистондаги элчихонаси савдо 
вакили Шаҳбоз Шоев хизмат са
фари билан Наманган вилояти
да бўлди.

* * *

Қўшни Тожикистон Республика-
сининг Хўжанд шаҳридан Фарғона 
вилоятининг Қўқон шаҳрига авто
бус қатнови йўлга қўйилди.

* * *
Ўзбекистон фермер, деҳқон 

хўжаликлари ва томорқа ер эга-
лари кенгаши раиси А.Хаитов Қо-
рақалпоғистон Республикасининг 
Беруний ва Тўрткўл туманларида 
сайёр қабул ўтказди.

* * *
Ўзбекистон Республикаси 

ипакчилик ва жун саноатини ри-
вожлантириш қўмитасида ACIR – 
Евроосиё Бизнес Альянс билан 
ҳамкорлик ўрнатиш бўйича ви
део мулоқот бўлиб ўтди.

Муборак ту-
манида халқ 
таълими бў-
лими ҳамда 
Таълим ва фан 
ходимлари ка-
саба уюшмаси 
Муборак ту-
ман кенгаши 
ҳамкорлигида 
мини футбол 
бўйича тур-
нир ташкил 
этилди.

Мурожаат  ўрганилганда қуйидагилар 
маълум бўлди: Зафар Саатов 2020 
йилнинг январь ойида Респуб лика 

бахшичилик санъати марказида бош ҳи-
собчи лавозимига ишга қабул қилинган.

Иш берувчи 2021 йил 6 декабрда За-
фар Саатов билан тузилган меҳнат шарт-
номасини Меҳнат кодексининг 100-мод-

даси 2-қисми 7-бандига асосан (пенсия 
ёшига етгани ва пенсия олиш ҳуқуқи 
пайдо бўлганда) 2021 йил 6 январдан 
бошлаб бекор қилган. Меҳнат шартно-
масини бекор қилишдан олдин ёзма ра-
вишда огоҳлантирган, лекин бошланғич 
касаба ушмаси розилиги олинмаган, ўр-
тача ойлик иш ҳақи миқдорида ишдан 

бўшатиш нафақаси тўланмаган.
Иш берувчи З.Саатов билан тузил-

ган меҳнат шартномасини бекор қилишда 
Меҳнат кодексининг 101- ҳамда 109-мод-
далари, шунингдек, жамоа шартномаси-
нинг 3.4-банди талабларини бузган.

Қонунбузилиш ҳолатларини бартараф 
этиш юзасидан иш берувчига меҳнат ҳуқуқ 
инспектори томонидан кўрсатма берилди.

Республика бахшичилик санъати марка-
зининг 2021 йил 15 декабрдаги 79-К-сонли 
буйруғига асосан З.Саатов билан тузилган 
меҳнат шартномасини бекор қилиш тўғри-
сидаги 2021 йил 6 декабрда чиқарилган 
77-К-сонли буйруқ бекор қилинди. З.Саа-
тов марказнинг бош ҳисобчиси вазифасига 
ишга тикланди.

Зариф ХОЛОВ,
Ўзбекистон касаба уюшмалари Федерацияси

 Сурхондарё вилояти кенгаши меҳнат
ҳуқуқ инспектори

Қарийб қирқ йилдирки, қишлоқ хўжалиги соҳасида 
фаолият юритаман. Меҳнатларим эътироф этилиб, 
«Қишлоқ хўжалиги фахрийси» кўкрак нишони билан 
тақдирланганман. 

Қашқадарё
вилояти

Сурхондарё
вилояти

Миннатдорлик 
Турнир

Касаба уюшмаси аралашгач...

Ишчанлик 
кайфиятини 

кўтарганларга 
ташаккур! 

Сўнгги йилларда соҳага, 
унда ишловчи меҳнат-
кашлар фаолиятига му-

носиб эътибор кўрсатилмоқда. 
Айниқса, қишлоқ хўжалиги хо-
димлари куни нишонланиши, 
соҳада ишловчи кўплаб хо-
димлар меҳнати эътироф эти-
либ, мукофотлар берилиши 
анъанага айланди.

Ўзбекистон касаба уюшма-
лари Федерацияси тақдим эт-
ган бепул санаторий йўллан-
маларини айтмайсизми!

Мана шундай имкониятлар-
дан фойдаланиб, айни кунларда 
Наманган вилоятида жойлаш-
ган сўлим «Чортоқ» санаторий-
сида ҳордиқ чиқармоқдаман. 

Мен билан бирга Адил Са-

идов, Шерали Нормуродов, 
Қўчқор Маллаев, Равшан Шо-
киров ва Баҳодир Каримбо-
евлар ҳам саломатликларини 
тиклашмоқда.  Ўзимизни те-
тик, ишчан ҳис қиляпмиз. Ас-
лида касаба уюшмаси томони-
дан санаторий учун бепул йўл-
ланма сертификати тантанали 
равишда топширилгандаёқ 
руҳимиз кўтарилиб, чарчоғи-
миз тарқашни бошлаган эди.

Бунинг учун касаба уюшма-
ларидан миннатдормиз. 

Ғайрат ТИШЛИҚОВ,
Сирдарё вилояти қишлоқ 

хўжалиги бошқармаси
Ғаллачилик,  дуккакли дон ва 

мойли экинлар бош мутахассиси

Бош ҳисобчи яна ишга қайтди

МАЙДОНДА МУРАББИЙЛАР

Унда умумтаълим мактаб-
лари, «Баркамол авлод» 
болалар ижодиёти мак-

таби ҳамда туман халқ таъ-
лими бўлими жамоалари қат-
нашди.

Ҳудудларда кечган сара-
лаш босқичларидан сўнг  маз-
кур мусобақанинг финали 

«Машъал» стадионида бўлиб 
ўтди. Унда 13-умумтаълим 
мактаби жамоаси мусобақа 
ғолиби ва кубок соҳиби бўлди.

Ғолиб ва совриндорларга 
тармоқ касаба уюшмаси Му-
борак туман кенгашининг 
диплом ҳамда қимматбаҳо 
совғалари топширилди.

Ходимларнинг талаб ва 
истакларини инобатга олган 
ҳолда, томонлар мусобақани 
анъанавий тарзда ҳар йили 
ўтказишга келишиб олдилар.

Ихтиёр УСМОНОВ,
Муборак тумани халқ таълими 

бўлими мудири 

Ўзбекистон касаба 
уюшмалари Феде-
рациясининг Сур-
хондарё вилояти 
кенгашига Респуб-
лика бахшичилик 
санъати маркази 
бош ҳисобчиси 
Зафар Саатов арз 
қилди.

Фото: president.uz

Президентимиз бундан аввал 
Мўйноққа икки марта – 2018 ва 
2019 йилларда ташриф буюрган. 
Ўшанда бу ерда транспорт комму
никацияларини яхшилаш бўйича 
кўрсатма берилган эди. Шунга му
вофиқ, автомобиль йўллари таъ
мирланди. Мўйноқ аэропорти янги
ланиб, ишга туширилди.

Бу «ҳаво порти» 1947 йилда қу
рилган бўлиб, илгари кичик самолёт
ларни қабул қилган. Кейинчалик уму
ман ишламай ҳам қолган эди. Бугун 
ҳаётга қайтган бу аэропортга илк бор 
Ўзбекистон Президентининг самолёти 
келиб қўнди.

Аэропортда 50 нафар йўловчига 
мўлжалланган янги терминал қурил
ган, учишқўниш йўлаги ва майдон
чалар таъмирланган. Мажмуа атрофи 
кўкаламзорлаштирилган.

Давлатимиз раҳбари бу ердаги 
 бунёдкорлик ишлари билан танишди.

Ўзбекистон Республикаси 
Президенти Шавкат 

Мирзиёев Қорақалпоғистонга 
ташриф буюрди. Ташриф 

Мўйноқдан бошланди.
Давлатимиз раҳбарининг 

Қорақалпоғистонга 
ташрифи 3 кун давом этади.

Маданият  Мўйноқдан  бошланади

КеЛГУСИ
СОНЛаРда 
ЎҚИНГ...

Жавобини 
кутаётган 
саволлар

Кечикаётган 
хулоса

КооперацИя – 
маҳалла хизматида

Ўзбекистон касаба уюшмалари Феде-
рациясида Федерациянинг етакчи му-
тахассислари ҳамда Халқаро Меҳнат 
Ташкилотининг «Учинчи томон мони-
торинги» лойиҳаси вакиллари билан 
мазкур лойиҳанинг натижалари юза-
сидан учрашув бўлиб ўтди.

Унда Касаба уюшмалари Федерацияси ра-
иси ўринбосари Бахтиёр Мамадалиев сўзга 
чиқиб, юртимизда мажбурий болалар 

меҳнати бартараф этилгани, Ўзбекистонда ижти-
моий шериклар (Меҳнат вазирлиги, Касаба уюш-
малари Федерацияси ва Савдо-саноат палатаси) 
ХМТ билан биргаликда аҳолини, ишчилар ва 
иш берувчилар ҳамда фермерларни мажбурий 
ва болалар меҳнати масалаларида хабардор-
лигини ошириш бўйича аниқ вазифалар амалга 
оширилганини таъкидлади. Бу эса, ўз навбатида, 
ҳали бирор-бир давлатда бу қадар аниқ ва рав-

шан ишлар амалга 
оширилмаганидан 
дарак беради. Эъ-
тироф этиш жо-
изки, «Учинчи то-
мон мониторинги» 
 лойиҳаси ушбу на-
тижаларга эри-
шишда катта дасту-
риламал бўлди. 

Халқаро Меҳнат 
Ташкилоти «Учинчи 
томон монито-
ринги» лойиҳаси-
нинг бош техник 
маслаҳатчиси Жо-
нас Аструпнинг таъ-
кидлашича, 2015 
йилдан буён мазкур 
лойиҳа шарофати 
билан ҳамкорликда  
Ўзбекистонда бо-
лалар меҳнатини 
тўла бартараф 
этиш ва мажбурий 
меҳнатга барҳам 
бериш борасида 
эътиборга молик 
ишлар амалга оши-
рилди. Ахборот-ту-
шунтириш компа-
ниясига эътибор 
қаратилиб, Касаба 

уюшмалари Федерацияси юридик клиникасида 
қайта алоқа механизмлари фаолият юритяпти. 
Қисқа рақамли «1092» ишонч телефони ҳам 
ташкил этил-
ган. Амалга 
о ш и р и л га н 
ишлар нати-
жаси ўлароқ 
бола меҳнати 
ва мажбурий 
меҳнат хусу-
сида нисба-
тан кам га-
пирилмоқда. 
Асосий эъти-
бор эса пахта 
м а в с у м и д а 
теримчилар-
нинг меҳнат 
ва дам олиш шароитларига қаратилган. Бу бо-
рада Касаба уюшмалари ўз таклиф ва тавсияла-
рини ҳавола этган.

Ўтган йиллар давомида амалга оширилган 
ишлар натижасида теримчиларнинг 63,7 фоизи 
касаба уюшмаларининг вақтинчалик аъзолари 
бўлди. Кластер ва фермер хўжаликлари раҳ-

барлари билан ўтказилган жамоавий музокара-
лар натижасида эса йиғимлар давлат томонидан 
белгиланган нархдан 57 фоизга ошган. 

Тадбир даво-
мида лойиҳа ва-
киллари Ўзбе-
кистонда амалга 
оширилаётган ва-
зифаларга юқори 
баҳо бериб, Жаҳон 
банки ва ХМТ би-
лан конструктив 
ҳамкорлиги ку-
чайиб бораётга-
нини ва ХМТнинг 
халқаро стандарт-
лари ва норма-
ларини бажариш 
учун аниқ ва мўл-

жалланган чора-тадбирлар амалга оширилгани, 
қишлоқ хўжалиги секторида меҳнат шароитлари 
яхшиланганини таъкидлади. 

Бундан ташқари, 2015 йилда ХТМ ва Жаҳон 
банки билан биргаликда, пахта ишлаб чиқа-
ришда болалар ва мажбурий меҳнат масалала-
рида учинчи тараф орқали қайта алоқа (жавоб 

реакцияси) ўрнатиш механизмсини жорий қи-
лиш ва мониторинг ўтказиш бўйича тадбирлар 
ўтказиш мўлжалланган эди. Бунга қўшимча сифа-
тида, болалар меҳнати бўйича Мувофиқлашти-
риш кенгаши ва масъул ташкилотлар билан 
биргаликда, пахта ишлаб чиқаришда болалар 
меҳнатидан фойдаланишнинг миллий монито-
ринги бутун республикада амалга оширилди.

Тадбир якунида Халқаро 
Меҳнат Ташкилоти «Учинчи 
томон мониторинги» лойиҳа-
сининг бош техник маслаҳат-
чиси Жонас Аструп ва лойиҳа 
маслаҳатчиси Оксана Липкану 
Ўзбекистон касаба уюшмалари 
Федерациясининг «Эҳтиром 
нишони» ва эсдалик совғалари 
билан тақдирланди.

Учрашув

«УЧИНЧИ ТОМОН 
МОНИТОРИНГИ» САМАРАЛАРИ

ёхуд инсон манфаатлари акс этган лойиҳа доирасида амалга оширилган ишлар эътирофи

Тошкент
шаҳри

Шаҳло 
аБдУРаҲМОНОВа,

«ISHONCH»

Қашқадарё
вилояти

Давр талабига мананд-мос фаолият кўр-
сатиш мақсадида Ўзбекистон касаба 
уюшмалари Федерацияси Қашқадарё 

вилояти кенгаши мутахассислари вилоятдаги 
корхона ва ташкилотларда бўлиб, ишчи-хо-
димларга яратилган шароитларни ўрганишга 
алоҳида аҳамият қаратмоқда.

Жумладан, мутахассислар «Қаршиэнер-
готаъмир» масъулияти чекланган жамиятида 
оқибати ўлим билан тугаган бахтсиз ҳодиса 
ва бу бўйича кўрилган чора-тадбирларни 
ўрганди. Маълум бўлишича, Бахтиёр Хона-
лиев оиласига корхона касаба уюшма қўми-
таси томонидан бир миллион сўм, корхона-
дан 2 миллион сўм моддий ёрдам берилган. 

«Ўзбекинвест» экспорт-импорт миллий 
суғурта компанияси билан тузилган шартно-
мага асосан жабрланувчи оиласига тўланиши 
керак бўлган сумма 312 миллион 717 минг 140 
сўмни ташкил қилгани аниқланди. Меҳнат тех-
ник инспектори Анвар Хўжақуловнинг ўрга-
нишлари ва кўрсатмаларидан сўнг жабрла-
нувчининг турмуш ўртоғи Мария Амоновага 
226 миллион 761 минг 900 сўм бир йўла тўла-
надиган нафақа пули тўлаб берилди. Бундан 
ташқари, жабрланувчининг вояга етмаган ўғли 
Азизбек Ўрозовга 787 минг 367 сўм ойма-ой 
тўлаб борилиши йўлга қўйилди.

Кенгаш мутахассислари «Сotton road» 
қўшма корхонасида хотин-қизлар учун қу-
лай ва хавфсиз меҳнат шароитларини яра-
тиш, уларнинг меҳнатига муносиб иш ҳақи 
тўлаш ва бошқа меҳнат муносабатлари би-
лан боғлиқ масалалар бўйича жамоатчилик 
назорати тадбирларини ўтказди.

Ўрганишлар чоғида маълум бўлдики, хо-
димларнинг меҳнат муҳофазаси бўйича ма-
лака ва кўникмалари оширилган. Корхонага 
тегишли автотранспорт воситалари бел-
гиланган муддатларда техник кўрикдан ўт-
казилган. Иш берувчи ходимлар учун бе-
пул тушлик ташкил этган. Ишга қатнаш 
учун транспорт ажратилган. Аёллар учун 
маиший-санитария хоналари, жумладан, 
 кийиниш, ювиниш, гигиена хоналари мав-
жуд. Барча ходимлар махсус кийим ва шах-
сий ҳимоя воситалари билан бепул таъ-
минланган. Касаба уюшма қўмитаси билан 
келишилган ҳолда меҳнат муҳофазаси ва 
хавфсизлик техникаси, ишлаб чиқариш са-
нитарияси ва ёнғин хавфсизлиги бўйича жа-
вобгар шахс лар тайинланган.

Бироқ қатор камчиликлар ҳам мавжуд-

лиги аниқланди. Жумладан, ходимларни 
ёнғин ва фавқулодда ҳолатларда эвакуация 
қилиш режаси ишлаб чиқилмаган. Корхо-
нада ойда бир марта «Меҳнатни муҳофаза 
қилиш куни»ни ўтказиш йўлга қўйилмаган. 
Вазирлар Маҳкамасининг «Иш берувчи-
нинг фуқаролик жавобгарлигини мажбурий 
суғурта қилиш тўғрисида»ги қарорига асосан 
ходимлар иш берувчи томонидан суғурта 
қилинмаган.

Жамоатчилик назорати давомида корхо-
нада меҳнатни муҳофаза қилиш ишларини 
ташкил этиш, уч поғонали маъмурий-жа-
моатчилик назоратини ўрнатиш, меҳнат 
 шароити ноқулай ишларда банд бўлган хо-
димлар учун белгиланган меъёрлар асосида 
сут ва унга тенглаштирилган даволаш-про-
филактика озиқ-овқатлари билан бепул 
таъминлаш, ходимларни дастлабки ва дав-
рий тиббий кўрикдан ўтказиш бўйича ама-
лий-услубий ёрдамлар кўрсатилди. Аниқ ва 
муайян тавсиялар берилди.

Ҳар бир чора-тадбир ёки ўтказилаётган 
жамоатчилик назорати ортида ходимлар ман-
фаати, тинч-хотиржамлиги, саломатлиги, энг 
асосийси, меҳнатидан, ҳаётидан розилиги ту-
ришини асло унутиб бўлмайди.

Ўзбекистон касаба уюшмалари Федерацияси ҚашҚадарё вилояти 
кенгаши мутахассислари корхона ва ташкилотларда 

ишчи-ходимларга яратилган шароитларни ЎрганишмоҚда.

Инспекторлар қаерда?

акмал аБдИеВ,
«ISHONCH»

ЎтгАН йил
лАР ДАвОМиДА 
АМАлгА ОШи
РилгАН иШлАР 
НАтижАСиДА 
тЕРиМчилАР
НиНг 63,7 фО
изи КАСАБА 
УюШМАлАРи
НиНг вАҚтиН
чАлиК АъзО
лАРи БЎлДи. 
КлАСтЕР вА 
фЕРМЕР ХЎжА
лиКлАРи РАҳ
БАРлАРи Би
лАН ЎтКАзил
гАН жАМОАвий 
МУзОКАРАлАР 
НАтижАСиДА 
эСА йиҒиМлАР 
ДАвлАт тОМО
НиДАН БЕлги
лАНгАН НАРХ
ДАН 57 фОизгА 
ОШгАН. 

ХАлҚАРО МЕҳНАт тАШКилОти «УчиНчи тО
МОН МОНитОРиНги» лОйиҳАСиНиНг БОШ 
тЕХНиК МАСлАҳАтчиСи жОНАС АСтРУП
НиНг тАъКиДлАШичА, 2015 йилДАН БУёН 
МАзКУР лОйиҳА ШАРОфАти БилАН ҳАМ
КОРлиКДА  ЎзБЕКиСтОНДА БОлАлАР МЕҳНА
тиНи тЎлА БАРтАРАф этиШ вА МАжБУРий 
МЕҳНАтгА БАРҳАМ БЕРиШ БОРАСиДА эъти
БОРгА МОлиК иШлАР АМАлгА ОШиРилДи. 

Навоий
вилояти

Мамлакатимиз кимё саноати 
маҳсулотларининг қарийб ярми 
«Navoiyazot» акциядорлик жамия-
тида ишлаб чиқарилади. Ҳар куни 
дунёнинг турли бурчакларидаги 
миллионлаб истеъмолчилар ушбу 
корхона маҳсулотини сотиб олади. 
Бу қарийб 9 минг кишилик жамоа-
нинг салоҳияти қанчалар юксак эка-
нини англатади.

Давлатимиз раҳбарининг кўрсатмаси би-
лан корхонани модернизация қилиш, 
қувватини кенгайтириш мақсадида 

2019-2021 йилларда учта йирик инвестицион 
лойиҳа амалга оширилди. Янги ишга туширил-
ган азот кислотаси ҳамда аммиак ва карбамид 
корхоналари соҳа ривожига қўшимча суръат 
беради. Умумий қиймати 1,5 миллиард дол-
лар бўлган лойиҳалар «Navoiyazot»да маҳсулот 
ишлаб чиқариш ҳажмини 3 баробарга оши-
риб, бу кўрсаткични 150 миллион доллардан 
410 миллион долларга олиб чиқади. Ўзбекис-
тонга биринчи марта келтирилган илғор техно-
логиялар билан жиҳозланган ушбу замонавий 
мажмуалар 60 йил аввалги эски қувватлар ўр-
нини тўлиқ эгаллайди.

Хусусан, биринчи корхонада йилига 660 
минг тонна аммиак ва 578 минг тонна карба-
мид ишлаб чиқарилади. Муҳим жиҳати, бир 
тонна аммиак ишлаб чиқариш учун энер-
гия сарфи 2,5 марта камаяди. Иккинчи корхо-
нада эса йилига 500 минг тонна азот кислотаси 
ишлаб чиқарилиб, электр энергияси сарфи 18 
марта қисқаради. Ана шу иккита лойиҳа эва-
зига ишлаб чиқарилаётган азотли ўғитнинг 
таннархи 30 фоизга пасаяди.

Янги лойиҳалар амалга оширилиши ҳисобига 
корхонада меҳнат муҳофазасини таъминлаш 
ҳам янги босқичга кўтарилди. Ходимлар учун 
марказлаштирилган меҳнатни муҳофаза қилиш 
ва хавфсизлик техникаси хизмати ташкил этил-
ган бўлиб, у ерда 22 нафар муҳандис фаолият 
кўрсатади. Бундан ташқари, ишлаб чиқариш ва 
цехларда 231 нафар меҳнат муҳофазаси вакил-
лари сайланган. Касаба уюшма қўмитаси қошида 
меҳнатни муҳофаза қилиш комиссияси фаолият 
кўрсатиб, ходимлар учун қулай меҳнат шароит-
ларини яратишни назорат қилиб келмоқда. 

Меҳнат муҳофазаси ҳолати устидан 3 поғо-
нали назоратни амалга ошириш йўлга қўйилган 
бўлиб, ишлаб чиқариш ва цехларда ҳар куни, 
ҳафтада, ойда ва чоракда хавфсизлик техни-
каси ҳолатларини яхшилаш, ишлаб чиқаришда 
шикастланиш ва касб касаллигига чалинмас-
ликнинг олдини олиш, қулай меҳнат шароит-
ларини яратиш бўйича текширувлар ўтказил-
моқда.

Ҳар пайшанба корхонада «Меҳнат муҳофа-
заси куни» деб эълон қилинган. Ходимларнинг 
саломатлигини мустаҳкамлаш, меҳнат самара-
дорлигини ошириш, чарчоқ ҳолатини камайти-
риш, касалланиш даражасини пасайтириш мақ-
садида ҳар куни гимнастика машқларининг ўтка-
зилиши йўлга қўйилган. 

Акциядорлик жамияти жамоа шартнома-
сининг меҳнат муҳофазаси бўлимида ишлаб 
чиқариш жараёни хавфсизлигини таъминлаш, 
фалокатлар, жароҳатланиш ҳодисаларининг 
олдини олишга қаратилган барча талаблар акс 
эттирилган. 2021 йил давомида жамоа шартно-
масининг меҳнат муҳофазаси бўлими тадбир-
ларининг бажарилиши учун ҳар бир ходимга 
2 миллион 547 минг 800 сўмдан маблағ сарф-
ланган.

 Мухтасар айтганда, ходимларнинг бехаво-
тир меҳнат қилишлари учун ишлаб чиқариш 
ҳудудларида барча қулайликлар мавжуд. Бу-
нинг самараси корхона ишчилари кайфияти-
дагина эмас, эришилаётган натижаларда ҳам 
ўз аксини топмоқда.

Шуҳратилла РИХСИБОеВ,
 Кимё ва фармацевтика саноати ходимлари 

касаба  уюшмаси Республика кенгашининг меҳнат 
муҳофазаси бўйича бош мутахассиси

«Navoiyazot»:
МЕҲНАТ 

МУҲОФАЗАСИДА 
НАВБАТДАГИ 

БОСҚИЧ

Бошланғич ташкилотларда

Замон ўзгарди. Бугун ишхонада ўтириб, халқнинг реал аҳволи билан 
танишиб бўлмаслигини ҳар биримиз тушуниб етдик. Зеро, халқ ичига 
кириш, ходимларнинг дарду муаммоларидан келиб чиққан ҳолда чо-
ра-тадбир белгилаш – бугуннинг талаби.

Сирдарё
вилояти

Боёвут туманида кооперация 
усулида 2 та лойиҳа ишлаб 
чиқилган бўлиб, ишга туши-

риш муддати март ойига белги-
ланган.

Солижон Каримов раҳбар-
лигидаги «Chorvador ziynati 5» 
МЧЖ тижорий лойиҳасига кўра 
қўйчилик йўналишида тадбир-
корлик ривожлантирилаётир. 
Ушбу лойиҳа доирасида 6 та 
доимий ҳамда ҳудудда 220 та 
кооперация иш ўрни ярати-
лади. Бунинг учун 204 та хона-
дон эгаларига шартнома асо-
сида 10 бошдан ҳисори қўй 
тарқатилади. Зотли қўйларни 
қўшни Қирғизистондан келти-
риш юзасидан шартнома ту-
зилган. Айни пайтда туманнинг 
«Миришкор» маҳалласидаги 
хонадон эгалари билан суҳбат 
олиб борилмоқда ҳамда рўйхат 
шакллантирилмоқда.

Яна бир истиқболли 
 лойиҳани туманнинг «Совото-
бод» ва «Навбаҳор» маҳалла-
ларида «Улуғбек чорва сервис 
ҳамкор» масъулияти чекланган 
жамияти амалга оширмоқда. 
Ташкилот раҳбари Улуғбек Ху-
дойбердиев ўз маблағи ҳамда 
банк кредити эвазига чорва-
чилик йўналишида коопера-
ция усулида тадбиркорлигини 
ривож лантирди ва қўшимча 8 та 
доимий иш ўрни яратишни режа 
қилди. Ҳар икки маҳалла ҳуду-
дидаги 102 тадан хонадон эгала-
рига шартнома асосида  1 бош-

дан зотдор «Швед» қорамоли 
тарқатиш йўли билан коопера-
ция иш ўринларини яратиш бел-
гиланган. 

Гулистон туманида коопера-
ция усулида 1 та лойиҳа ишлаб 
чиқилган. Ушбу лойиҳага кўра 
1 миллиард сўм ўз маблағлари 
ҳамда шунча миқдордаги банк 
кредити эвазига ишлаб чиқа-
ришни кенгайтириб, 420 та до-
имий иш ўрни ва 310 та хона-
донда кооперация иш ўрни яра-
тилади.

«Miss meledi» МЧЖ раҳбари 
Наргизахон Маллабаева туман-
даги «Аҳиллик», «Ибрат», «Аҳ-
мад Яссавий», «Дўстлик», «Ол-
тин водий», «Фурқат» ва «Шарқ 
ҳақиқати» маҳаллаларида ишни 
ташкил қилиш, аввало, уларни 
ҳунарга ўргатишни мақсад 
қилди. Бунинг учун ишлаш ис-
тагидаги хотин-қизлар рўйхати 
шакллантирилди ҳамда мутахас-
сислар ёрдамида тикиш сирла-
ридан воқиф этилмоқда. Ўрга-
нувчи қизларга эса маош тўла-
ниши кўпчилик учун кутилмаган 
янгилик бўлди.

Ишлар йўлга қўйилгач, коо-
перацияга аъзо бўлиб кирган-
ларнинг ҳар бирига тикув маши-
наси ва дастгоҳлари берилади. 
Маҳсулот буюртмаси, уларни ха-
ридорга етказиш каби жараён-
лар корхона томонидан бажари-
лади.

Кейинги лойиҳа Оқолтин 
туманида паррандачилик тад-

биркорлигини кенгайтириш 
орқали йўлга қўйилади. Обид 
Алиқулов раҳбарлигидаги 
«Oqoltin parranda project» МЧЖ 
415 та хонадон эгаларига шарт-
нома асосида наслли қора то-
вуқлар тарқатиш йўли билан 
кооперация асосида 462 та иш 
ўрни яратишни режалаштир-
ган.

Сирдарё туманида ҳам шу 
йўналишда аниқ ҳисоб-китоб лар 
қилинган. Меҳри Ҳайдарова раҳ-
барлигидаги «Chorva Parranda 
Servis» МЧЖ хонаки товуқ жў-
жаларини парваришлаш би-
лан шуғулланиб келмоқда. Маз-
кур корхона кооперацияси даст-
лаб 15 та хонадонда 300 мингта 
жўжа очиришга мўлжалланган 
инкубатор ташкил қилади. Сўн-
гра инкубатордан чиққан 125 
минг та жўжалар 25 та хонадонга 
5000 тадан тарқатилади. 45 кун 
давомида паррандалар зарурий 
озуқа билан таъминланади. Бу 
ишлар учун 1 минг 250 та хона-
дон қамраб олинади.

Гулистон, Янгиер ва Ширин 
шаҳарларида ҳам тикувчилик, 
парранда боқиш, тадбиркорлик 
фаолиятини кенгайтириш эва-
зига хонадонларнинг ўзида аёл-
лар бандлиги таъминланади.

Баҳодир ҲаМИдЖОНОВ,
Ўзбекистон касаба

 уюшмалари Федерацияси
Сирдарё вилояти кенгаши 

раиси ўринбосари

Сирдарё вилоятида кооперация ташкил этиш, хо-
тин-қизларнинг бандлигини таъминлашга жиддий 
эътибор қаратилмоқда. Хусусан, жойларда тад-
биркорлик фаолиятини йўлга қўйиш ва омма-
лаштириш бўйича 20 та лойиҳа режалаштирил-
ган бўлиб, шу тариқа 1 минг 445 нафар аҳо-
лини ишли қилиш кўзда тутилган.

Фаолият

Кооперация 
имкониятлари:
20 ТА ЛОЙИҲА, 
1 МИНГ 445 ТА 
ЯНГИ ИШ ЎРНИ

Жамоатчилик назорати – ютуқлар кафолати

ПАСАйиШ тЕНДЕНцияСи 
ДАвОМ этАДи

Жаҳон соғлиқни сақлаш ташкило-
тининг сўнгги ҳисоботига кўра, ўтган 
ҳафтада дунёда 12 миллион нафардан 
ортиқ киши коронавирус инфекци-
ясига чалинган. Улардан 67 минг на-
фардан зиёди касаллик асоратлари ту-
файли ҳаётдан кўз юмган.

Бу рақамларни 7-13 февраль са-
наларида қайд этилган кўрсаткичлар 
билан қиёслаганда, эпидемиологик 
вазият бир қадар яхшиланиб, ўсиш 
динамикаси ортга чекинаётгани ой-
динлашади. Яъни ўтган ҳафтада 
«COVID-19»ни юқтириш ҳолатлари 
жаҳон бўйича 21 фоиз, вафот этганлар 
сони эса 8 фоиз камайди.

«COVID-19» ташхиси қўйилган энг 
кўп бемор Россияда рўйхатга олинган 
– 1,23 миллион нафар. Шунга қарамай, 
мутахассислар бу ерда аввалги ҳаф-
тага нисбатан бироз пасайиш кузатил-
ганини таъкидлашмоқда. 

Иккинчи ўринни 1,2 миллиондан 
зиёд кўрсаткич билан Германия банд 
этган. Бу давлатда ҳам касалланишлар 
сони 10 фоиз камайган. Бразилия 
эса учинчи ўринда – мамлакатда 770 
мингдан зиёд одам коронавирусни 
юқтирган. Пасайиш миқдори аввалги 
ҳафтага қиёслаганда деярли 50 минг 
кишини ташкил этган. 

Осиёда энг кўп касалланиш кўр-
саткичлари Жанубий Корея ҳиссасига 
тўғри келяпти. Ушбу давлатда кунига 
ўртача 90 минг атрофида янги ҳолат-
лар рўйхатга олинмоқда. Япония ҳам 

мазкур рўйхатда пешқадам. Ҳиндис-
тонда эса аксинча, касалланишлар 
сони бир ҳафта ичида икки баравар 
камайди. 

Энг кўп ўлим ҳолатлари Америка 
Қўшма Штатларида қайд этилди. Бу 
ерда етти кун ичида қарийб 15 минг 
бемор коронавирус инфекцияси ту-
файли ҳаётдан кўз юмган.

ОлиМлАР НиМАДАН
ХАвОтиРДА?

Бугун олимлар «омикрон»нинг 
янги «ВА.2» субварианти кенг 
тарқала бошлаганидан жид-
дий ташвишда. Таҳлил-
ларга кўра, мазкур 
мутация ҳозиргача 
60 га яқин мамла-
катда аниқлан-
ган. Хўш, мута-
х а с с и с л а р н и 
кўпроқ нима 
хавотирга сол-
моқда? 

Гап шун-
даки, коро-
н а в и р у с н и н г 
ушбу янги тури 
ҳозирги одатий 
«омикрон»дан ке-
скин фарқланади. Ав-
вало, ушбу вирус мутаци-
ясига ташхис қўйиш бирмунча 
мураккаб. Шу сабабли у аллақачон 
«кўринмас штамм» дея ном олиб ул-
гурди. Қолаверса, юқумлилик дара-
жаси анча юқори. Инсон организми-

даги антитаначалар ҳужумларига «чап 
бериш»га қодир. Энг ёмони, унга ча-
линганда касаллик нисбатан оғир асо-
ратлар билан кечиши мумкин. Япон 
олимлари ўтказган тадқиқот натижа-
лари буни тасдиқлади.

Унга кўра, «омикрон»нинг «ВА.2» 
турида кўпроқ «дельта» штаммига 
хос хусусиятлар намоён бўлмоқда. 
Яъни, мазкур субвариант энди юқори 
нафас йўлларигагина эмас, балки ин-
соннинг нозик аъзоси – ўпкасига 
«зарба» бермоқда. 

Яна бир факт: россия-
лик таниқли эпидемио-

лог Елена Гасичнинг 
таъкидлашича, 

« о м и к р о н » -
нинг ҳозирги 
а н ъ а н а в и й 
тури билан 
х а с т а л а н -
ганда, асо-
сан шамол-
лаш, яъни 
ЎРВИ бел-
гилари на-

моён бўлса, 
«ВА.2» вари-

антида таъм ва 
ҳид билиш қо-

билияти йўқолиши 
кузатиляпти. Бундан 

ташқари, касаллик ошқо-
зон-ичак фаолияти бузилиши билан 
ҳам кечмоқда.

Шунга қарамай, Жаҳон соғлиқни 
сақлаш ташкилотининг Россиядаги 

махсус вакили Мелита Вуйнович жо-
рий йилда коронавирус пандемияси 
тугаши мумкинлигини маълум қилди.

Унинг сўзларига кўра, пандемия 
ниҳояланиши одамлар энди COVID-
19га чалинмаслигини англатмайди. 
Фақат инфекцияни юқтириш кўрсат-
кичлари кескин камайиб, ўсиш дина-
микаси қайд этилмайди. 

«Касалланганлар сони кўплиги ви-
руснинг мутацияга учраш имкония-
тига эгалигини билдиради, – дейди 
ЖССТ махсус вакили. – Шу сабабли ҳо-
зир эпидемиологик вазият келгусида 
қандай тус олишини аниқ билмаймиз. 
Бироқ, «СOVID-19» бутун дунёни ай-
ланиб чиққач, йирик эпидемиялар ту-
гайди, деган таҳминлар бор».

юРтиМизДА эПиДЕМиОлОгиК 
вАзият ҚАНДАй?

Юртимизда ҳам коронавирус 
тўлқини январь ойида энг юқори 
чўққига чиқди. Эндиликда эса эпи-
демиологик вазият изга тушиб бор-
моқда. Масалан, 22 февраль куни Ўз-
бекистонда «СOVID-19»ни юқтирган-
лар сони 138 нафарни ташкил этди. Бу 
мамлакатимизга «омикрон» штамми 
кириб келишидан аввалги кўрсат-
кичлар билан тенг.

Ҳозир республикамиз бўйича ко-
ронавирусни даволашга ихтисос-
лаштирилган 14 та тиббиёт муассасаси 
фаолият юритяпти, холос. Жумладан, 
шулар ичида энг йириги ҳисоблан-
ган Зангиотадаги юқумли касалликлар 
шифохоналарида ҳозир 925 киши му-
олажа олмоқда. Улардан 125 нафари 
 реанимация бўлимларида бўлса, қол-
ган аксарият беморларда касаллик 
нисбатан енгил ўтяпти. Аммо бу хотир-
жамликка берилиш учун асос бўлол-
майди. 

БУСтЕР ДОзА БилАН 
эМлАНиШ НЕгА МУҳиМ?

Экспертнинг сўзларига кўра, 
«CОVID-19»га қарши эмланиш касал-
ликдан ҳимояланишнинг энг ишончли 

усу-
л и д и р . 

Шу боис Жаҳон 
соғлиқни сақлаш ташкилоти жорий 
йил иккинчи ярмига қадар дунё аҳо-
лисининг камида 70 фоизи тўлиқ 
босқичда эмланишига эришишни мақ-
сад қилган. Бироқ ҳозирги кунда ушбу 
кўрсаткич бор-йўғи 50 фоиз атрофида. 
Африка мамлакатларида эса 25 фоизга 
ҳам етмайди.

Мамлакатимизда эса шу кунгача 
эмланиши режалаштирилган қатлам-
нинг 71,7 фоизи тўлиқ босқичларда 
вакцина олди. Шу мақсадда жами 45 
миллион 239 мингдан зиёд вакцина-
лардан фойдаланилди.

Лекин бу ҳали етарли натижа эмас. 
Дунё экспертлари касалликка қарши 
бустер доза билан эмланишни тавсия 
қилмоқда. Сабаби, вақт ўтгач, эмлан-
гандан сўнг ҳосил бўлган антитанача-
лар миқдори пасая бошлайди ва орга-
низмни ҳимоя қила олмайдиган дара-
жага тушиб кетади.

Бустер доза билан эмланиш эса бир-
ламчи вакцина олгандан кейин ҳосил 
бўлган иммунитетни юқори даражага 
кўтариб беради. Яъни, бу орқали ор-
ганизмнинг курашувчанлик қобилияти 

ошади.
Б у с т е р 

доза билан ҳозирча 
коронавирусга қарши 2 ёки 3 

маротаба вакцина (тўлиқ эмлаш курси) 
олганлар бир бор эмланиши мумкин. 
Бунинг учун вакцинанинг биринчи до-
заси олинганига 6 ой ва ундан ортиқ 
вақт ўтган бўлиши лозим.

Бундай чора-тадбирлар бежиз 
эслатилаётгани йўқ. Эсингизда бўлса, 
бир муддат аввал Ўзбекистон Респуб-
ликаси Соғлиқни сақлаш вазирлиги 
статистик таҳлилларини эълон қилган 
эди. Унга кўра, январь ойида Зангиота 
юқумли касалликлар шифохоналарига 
жами 8601 нафар бемор мурожаат 
қилган бўлиб, улардан 8243 нафари 
коронавирусга қарши вакцина олма-
ган. Касалланганларнинг 358 нафари, 
яъни 4,1 фоизи «COVID-19»га қарши 
эмланган, холос. Уларнинг орасида 
ўлим ҳолати қайд этилмаган. Аксинча, 
вакцина олмаган беморларда касал-
лик оғир ва ўта оғир даражада кечиб, 
ҳатто ўлим ҳолатлари ҳам кузатилган.

Шундай экан, ўз саломатлигимизга 
эътиборли бўлишимиз шарт. Чунки 
коронавирус инфекцияси одам дарди 
эмас, олам дардидир.

ПАНДЕМИЯ ЧЕКИНМОҚДА. БИРОҚ…
Олам дарди

Инсоният «СOVID-19»га қарши «уруш очгани»га икки йилдан ошди. аммо бу вирус ҳануз орамизда, 
ён-атрофимизда. Ҳамон саломатлигимиз, ҳаётимиз учун хавф солиб турибди. Тўғри, муаммо – ўта 
глобал. аммо унга аллақачон самарали ечим топилган. Фақат ҳамжиҳатлик етишмаяпти. Вируснинг 
«урчиши»га шароит яратиб бераётган омил эса – лоқайдлик. 
Пандемия қачон тугайди? Коронавируснинг эҳтимолий мутациялари қанчалик хавфли бўлиши мум-
кин? Умуман, бу касалликка қарши яна қандай самарали кураш олиб борса бўлади?
Ҳозир олимлар, шифокорлар, экспертларнинг бу борадаги хулоса ва ёндашувларида тафовутлар 
бор. Бироқ ҳақиқат шуки, инсоният пандемиянинг энг ўткир босқичидан ўтди. Касаллик эса аста-се-
кин ортга чекиняпти. 

Обиджон 
дИЛМУРОдОВ

Виртуал ҳаёт муаммолари

Хотира

ДОИМО ҚАЛБИМИЗДА 
ЯШАЙСИЗ!

Қосимов Нигматилла Тешабоевич

Касаба уюшмалари фахрийси 
Нигматилла Қосимов 2022 йил 22 
февраль куни оғир хасталикдан сўнг 
вафот этди.

Н.Қосимов 1939 йилда Чирчиқ 
шаҳрида туғилган. Мактабни битиргач, 
«Электрохимпром» комбинатига чи-
лангар бўлиб ишга кирди. Кейинчалик 
Тошкент политехника институти кимё 
технология факультетини тугатиб, «Ўр-
таосиёкимётаъмирқурилишмонтаж» 
трестида қизғин фаолият юритди.

Жонкуяр мутахассис 1986 йили Республика кимё саноати хо-
димлари касаба уюшмаси Марказий қўмитаси раиси этиб сайланди. 
Бу даврда унинг раҳбарлигида тармоқ тизимидаги корхоналарда 
ишловчи ходимларнинг ижтимоий ҳимояси, соғлиғини мустаҳкам-
лаш, бошланғич ташкилотларни жонлантириш борасида сезиларли 
натижаларга эришилди. Хусусан, Нигматилла Тешабоевич меҳнат-
кашларга хизмат қилувчи кўплаб иншоотлар қурилишида ташкилот-
чилик қилди. Жумладан, Чирчиқ электрокимё комбинатининг ма-
даният саройи таъмирланиши, Оқтошда санаторий, Чимёнда пан-
сионат қурилиши бевосита у кишининг саъй-ҳаракатлари эвазига 
амалга оширилди.

Мустақил Ўзбекистоннинг тикланиш даврларида кечган раҳбар-
лик фаолияти давомида Нигматилла Қосимов тармоқ касаба уюш-
масининг халқаро алоқаларини ривожлантириш борасида алоҳида 
жонбозлик кўрсатди.

Қаерда ишламасин, ҳамиша ҳалоллик, адолат, одамларга наф 
келтиришни ўзининг асосий бурчи, деб билди. Бой билим ва 
 тажрибасини Ватанимиз тараққиёти йўлида сафарбар этди.

Н.Қосимов пенсияга чиққандан сўнг бир муддат Миробод тума-
нидаги Шароф Рашидов номидаги МФЙ раиси, 2004-2010 йилларда 
Ўзбекистон Либерал-демократик партиясининг Миробод тумани 
кенгаши раиси ўринбосари, биринчи ўринбосари, 2011-2018 йил-
ларда «Феруз сервис» МЧЖ раҳбари лавозимларида ишлади.

Ушбу вазифаларда ҳам у бор кучини халққа фойда келтиришга, 
мамлакат ривожига ҳисса қўшишга сарфлади.

Н.Қосимов фарзандларини, шогирдларини она Ватанга садоқат 
руҳида тарбиялади.  Умуман олганда, у меҳнат фаолиятида ҳам, ои-
лавий ҳаётида ҳам барчага ўрнак бўладиган мазмунли умр кечирди.

Нигматилла Қосимовни кўпчилик ўз фикрига эгалиги, тўғрисўз-
лиги, курашчанлиги, принципиаллиги, айни пайтда атрофдагиларга 
меҳрибонлиги, мурувватлилик хислатлари учун чуқур ҳурмат қилар 
эди. Ҳар қандай шароитда ҳам ўзи ҳақ деб билган фикрни айтишдан 
ва тўғри деб ҳисоблаган ишини амалга оширишдан чўчимасди. Шу 
маънода, у ҳақиқий касаба уюшма фаоли эди.

Фидойи инсон, жонкуяр ва билимли мутахассис, содиқ дўст, 
 оилапарвар ота ҳамда меҳрибон устоз Нигматилла Қосимовнинг 
порлоқ хотираси барчамизнинг қалбимизда мангу сақланиб қо-
лади.

Бир гуруҳ ҳамкасблари

Ёшлар ниҳолга қиёсланади. дарҳақиқат, унга 
қандай шакл берилса, шу тусда униб-ўсиб бо-
раверади. афсуски, уларнинг мўртлигидан 
фойдаланиб, ўз измига солишга уринувчилар 
ҳам йўқ эмас. айниқса, уйдан чиқмай, вир-
туал олам орқали ёшлар онгига таъсир кўр-
сатиш имкони бундайларнинг ошиғини олчи 
қилмоқда. Ижтимоий тармоқларда ғаразли 
маълумотлар, турли бузғунчи ғоялар, одоб-
ахлоқни емирувчи лавҳалар тобора урчиб 
бораётир. Уларга шундай жило берилганки, 
ёшлар тугул, ҳаёт тажрибасига эга кишилар 
ҳам гангиб қолади. 

Айрим ёшлар ана шундай «овчи»лар қармоғига 
илинаётгани етмагандек бошқа бир гуруҳ ёшлар 
турли ўйинларга берилиб кетган. Мутахассислар-

нинг фикрига кўра, интернет орқали тарқатиладиган 
компьютер ўйинларининг 49 фоизи сезиларли дара-
жада зўравонлик ва ёвузлик кўринишига эга. 41 фоиз 
жангари ўйинларда эса қаҳрамон ўз мақсадига ети-
шиш учун атрофга қирғин келтиради, 17 фоиз ўйин-
ларда зўравонлик ва ёвузликнинг ўзи бош мақсад ҳи-
собланарди.

Энди айтинг-чи, соатлаб шу йўсиндаги ўйинлар ўй-
наган ёшлар қалбида қандай туйғулар кечарди?! Ота-
она оддий ўйин-ку, деб эътибор қилмаслиги мумкин. 
Бироқ, бу ўйинлар, аввало, болаларнинг вақтини, бо-
ра-бора ақлу шуурини ўғирлайди. Боланинг дийдаси 
қотиб бораверади... 

Глобал тармоқ чексиз ҳудуд. У эртакларда таъ-
рифланган сеҳрли диёр янглиғ ўзига ром қилишда да-
вом этмоқда. Оқибатда кўпчилик реал ҳаётдан узилиб 

қолмоқда, умрнинг ғаниматлигини уну-
тиб, кунларини самара-

сиз ўтказяпти. Атро-
фдагилар билан ўзаро 
мулоқот қилиш мада-
ниятини эсдан чиқа-
раётганлар озми? 

Ижтимоий 

тармоқлар бизни оломонга айлантириб қўймаяптими? 
Ёшлар глобал ахборот тизимидаги хабарларни 

«фильтрлаш» қобилиятига эга эмас. Ўзига зарур ахбо-
ротни излаб бирон  сайтга 
кирган ёшнинг эътибори 
«фалончи машҳур шахс ҳа-
локатга учради» каби шов-
шувли хабарга тушади ва их-
тиёрсиз равишда уни очади. 
Ҳаволада эса,  «сюр-
приз»лар кутиб 
турган бўлади. 

Шу тариқа 
ғўр ёш-
л а р  

ғ а л а -
м и с -
л а р -
н и н г 

тузоғига илиниб қолганини  
сезмайди ҳам. 

Афсуски, ғоявий тузоқлар 
таъсирига тушиб қолаётга-
нини ёшларнинг ўзи бил-
майди. Ота-оналар эса фарзан-
дидаги ўзгаришларни энг сўн-
гги лаҳзаларда пайқайди.

Ҳечдан кеч яхши, дейдилар. 
Фарзандларимизга эътиборли 

бўлайлик, тарбияси билан жид-
дийроқ шуғулланайлик. 

Болаларнинг, ёшларнинг вақтини тўғри ташкил қилай-
лик. Улар билан кўпроқ мулоқотда бўлиб, турли ўйин-
лар ўйнасак, топшириқлар бериб, ижросини талаб қил-

сак, ёшлар реал 
ҳаёт виртуал 
 дунёдан гў-
зал эканини ҳис 
қилган бўларди. 
Айниқса, кички-
налигидан китоб 
ўқиш кўникма-
сини шакллан-
тиришнинг аҳа-
мияти катта. 

Масаланинг 
яна бир жиҳати 
борки, ёшлар 
ҳам, катталар 
ҳам интернетга 
ўрганиб бўлди. 
Энди «иккинчи 

уй»дан буткул ажралишнинг иложи йўқ. Шу сабабли 
ижтимоий тармоқлардан тўғри фойдаланиш, ахборот-
ларни танқидий таҳлил қилишни ҳам ўргатишга эҳтиёж 
катта. Миллий ўйинларимизнинг электрон версияла-
рини яратиш, турли танловлар ташкил қилиш, ўзбек ти-
лидаги аудио китобларни, ёш авлод тафаккурига хиз-
мат қилувчи сайт ва тармоқларни ривожлантириши-
миз керак. 

Шаҳноза ТаНГРИБеРГаНОВа, 
ЎзМТДП Хоразм вилояти кенгаши раисининг 

мафкуравий масалалар ва ахборот сиёсати
 бўйича ўринбосари

Хоразм
вилояти Мушоҳада

ёхуд ижтимоий тармоқлардан тўғри фойдаланиш, 
ахборотларни таҳлил қилишни ўргатиш зарурати

ЗаМоНаВИЙ ТУЗоҚЛар
 ЎЛЖаСИ КИМ?

Айрим ёшлар ана шундай «овчи»лар қар
моғига илинаётгани етмагандек бошқа бир гу
руҳ ёшлар турли ўйинларга берилиб кетган. 
Мутахассисларнинг фикрига кўра, интернет 
орқали тарқатиладиган компьютер ўйинлари
нинг 49 фОизи сезиларли даражада зўравон
лик ва ёвузлик кўринишига эга. 41 фОиз жан
гари ўйинларда эса қаҳрамон ўз мақсадига ети
шиш учун атрофга қирғин келтиради, 17 фОиз 
ўйинларда зўравонлик ва ёвузликнинг ўзи бош 
мақсад ҳисобланарди.

MУаССИС:

«Бўсаға»нинг келиб чиқиши 
мўғулча дегувчилар эса уни: «ҳақорат-
лаш», «сўкиш», «камситиш» маъно-
сидаги мўғулча «bas-u» феълидан деб 
ҳисоблайди. Аммо «Этимологический 
словарь тюркских языков» луғатида 
ёзилишича, «бос»нинг қадимги тур-
кийдаги архетипи «ба:с»нинг 
бирламчи луғавий маъ-
носи – «куч билан 
босиш» (русча: 
«давить») бўл-
ган. Шу нуқтаи 
н а з а р д а н , 
м ў ғ у л ч а 
« б а с у » -
нинг «кам-
с и т и ш » , 
« т а ҳ қ и р -
лаш» маъ-
н о л а р и 
– туркий 
«ба :с»нинг 
мазкур бир-
ламчи маъно-
сига яқин. 

«Бўсаға» сўзи 
«Мўғулларнинг сирли 
тарихи» ёдгорлигида ҳам 
«Bosoqa» шаклида учрайди. Хусу-
сан, асарнинг 37-бўлимида журкинлар-
дан бўлган Гуун-Ува (Gü’ün-u’a) икки 
ўғли Муқали (Muqali) ва Буқа (Buqa)
ни Чингизхонга топширар экан, шун-
дай дейди: «(Булар) сенинг БЎСАҒАнгда 
қул бўлсин» (Аслиятда: «BOSOQA-yїn 
činubo’olboltugai». П.Пеллео транс-
крипцияси). Асарни ҳозирги мўғул ти-
лига қилинган табдили билан қиёсла-
ганда ҳозирги мўғул тилида «bosoqa» 
– «босго» («босғо») эканини кўриш 
мумкин. Яъни, «Мўғулларнинг сирли 
тарихи» аслиятидаги «bosoqa» шаклан 
туркий тиллардаги «бўсаға»га яқинроқ. 
Бундан ташқари, мўғул тилининг бошқа 
бир томири – тунгус-манжур тилла-
рида ҳам «бўсаға» – «басурга» шаклида 
мавжудлиги айтилади. Тунгус-манжур, 
санбий ва бошқа тиллар ҳам Олтой ои-

ласига мансуб. Шу боис ўртада умумий 
сўзлар бўлиши табиий.

Бизнингча, «бўсаға» сўзи замирида 
қадим туркий «ба:с» архетипи ётади, 
деган фикр тўғрироқ. Бўсағада ўти-
риш қадимги мўғул жамиятида ҳақо-
ратли ҳисобланган ва мўғулча «басу» 

сўзининг «камситиш», «таҳқир-
лаш» маънолари шунинг 

таъсирида кейинча-
лик пайдо бўлган. 

Айтайлик, илгари 
 эътиборли шахс-

лар ҳар доим 
уй ёки ўтов-
нинг тўрида 
ў т и р и ш г а н 
бўлса, ҳамма 
босиб ўтади-
ган бўсағадан 
хизматкорлар 

ёки қуйи та-
бақа вакиллари 

жой олишган. 
Қадим туркийда 

бўсаға маъносида, 
шунингдек, «эшик», 

«ил» сўзлари ҳам қўллан-
ган.

Юсуф Хос Ҳожибнинг «Қутадғу би-
лиг» асаридан олинган ушбу байтда эса 
инсон қадр-қиммати унинг қаерда ўти-
ришига қараб эмас, балки билимига қа-
раб белгиланиши айтилади:

«Билигсизкә ТӨРдә орун болса көр,
Бу ТӨР ИЛкә санды ИЛиг болды 

ТӨР, –
Мазмуни: «Билимсизга тўрда ўрин 

бўлса, кўргин, бу тўр пойга саналади, 
пойга эса тўр» (Қаюм Каримов табдили. 
Юсуф Хос Ҳожиб. Қутадғу билиг. Т.:Фан. 
1971. 100-бет).

Кўпчилигимиз болалигимизда «бў-
сағада ўтирма...», деган гапни, танбеҳни 
кўп эшитганмиз ва бу сўз аждодлар 
оша, асрлар оша айтиб келинмоқда. 

абдувоҳид ҲаЙИТ,
филология фанлари номзоди

Зиё Бунёдов Шиҳобиддин 
ан-Насавийнинг «Жалолид-
дин Мангуберди» асарини 

арабчадан таржима қилган. Шу 
давр билан боғлиқ тадқиқотини 
давом этдириб, «Ануштегин Хо-
размшоҳлар давлати» номли мо-
нография ёзган. Ушбу моногра-
фияни ёзишда араб ва форс тил-
ларидаги 118 та қўлёзма асар, 
дунёнинг турли давлатларида 
нашр этилган 40 дан зиёд илмий 
адабиёт билан танишиб, уларни 
кенг таҳлил қилгани олимнинг 
мавзуни нақадар қунт билан ўр-
ганганидан далолат. Бу асарда 
Мангуберди билан сафдош бў-
либ, унинг ҳалокатидан сўнг Тур-
кия ва Сурияда яшаб қолиб кет-
ган хоразмликларнинг ҳаёти ҳам 
ёритилган. 

...1974 йил Хоразм вилоят 
фирқа қўмитасининг мафкура 
бўйича котиби, тарихчи олим Ра-
жаб Жуманиёзов Бокуга боради. 
Ўшанда иккала тарихчи, халқлар 
ўртасидаги азалий дўстлик, озар-
байжон тили ва хоразм шеваси 
ўртасидаги яқинлик, Жалолиддин 
Мангуберди ҳарбий, сиёсий фао-
лият кўрсатган давр ҳақида суҳ-
бат қуришади.

Бокудаги бу учрашувдан сўнг 
Зиё Бунёдов Ражаб Жуманиё-
зовга Хоразмшоҳлар даврига оид 
китобидан 100 дона совға қилади. 
Бу китоблар Урганчга олиб келин-

ганидан тарихчилар жуда мамнун 
бўлишган.

Бунёдовдек буюк аллома 
билан у киши яшаб ўтган Боку 
шаҳрида учрашишга муваф-
фақ бўлган шоир ва таржимон 
 Миразиз Аъзам эса шундай хо-
тирлайди:

«...Олимни излаб Бокудаги 
шарқшунослик институтига бор-
дим. У мени ҳеч қандай расмият-
чиликсиз, самимий қабул қилди. 
Биринчи кўришда мен уни «бу 
киши озарбайжон эмас», деб ўй-
ладим. Чунки у оврўпаликларга 
ўхшарди: оқ сариқдан келган, 
рус мужикларидай миқти, кўккўз, 
жингалак сочлари қўнғир эди. 
Суҳбатимиз ҳазил-ҳузил аралаш, 
самимий оҳангларда бошланди. 
«Кечирасиз, сиз озарбайжон-
ларга ўхшамайсиз», дедим, кўн-
глимга келган гапни яширмай.

– Онам рус, отам озарбайжон. 
Миллат шарқда отага қараб бел-
гиланади, ё сиз бошқача ўйлай-
сизми? – деди у кулиб.

– Йўқ-йўқ, мен ҳам сиздай ўй-
лайман, – дедим жилмайиб.

– Исмим аслида Зиёвуддин, 
отам Мусо шайх, отамнинг отаси 
Маъсум шайх, бобомнинг отаси 
Маҳди шайх ва ҳоказо. Мен ҳуж-
жатлар асосида шажарам тари-
хини ўрганиб, 15 ота-бобом шайх 
бўлганини ва уларнинг исм-ша-
рифларини аниқлаганман. 

1988 йил Зиё Бунёдов Хо-
размга ташриф буюради. Ўшанда 
унинг ҳурмат-иззатини жойи-
 га қўйган воҳаликлар олимни 
Огаҳий номидаги вилоят 
 театрида ўтган тадбирда «Урганч-
нинг фахрий фуқароси» этиб сай-
лашади. Урганч – Зиё оға фахрий 
фуқаро унвонини олган тўртинчи 
шаҳар эди. 

Буюк озар олими Хоразмда 
4 кун бўлиб, замондошлари ҳа-
ёти ва фаолияти, воҳадаги эко-
логик ҳолат, маданий мерос оби-
далари билан танишган, «Хоразм 
ҳақиқати», «Хорезмская правда» 
газеталари таҳририяти, Хоразм 
вилояти телерадиосида учрашув-
лар ўтказган. 

* * *
Зиё оғанинг асарларини ўз-

бек тилига таржима қилиш ва 
китобхонларга етказиб беришда 
Ашраф Аҳмедов, Маҳкам Маҳ-
мудов, Муҳаммадали Қўшмоқов, 
Ҳамидулла Болтабоев, Худоёр Ка-
рим, Маъруф Жалил, Ўктам Ҳа-
кимали, Ҳамдам Содиқов каби 
олим ва ижодкорларнинг ҳиссаси 
катта.

1998 йил Ғафур Ғулом номи-
даги адабиёт ва санъат нашри-
ёти томонидан З.Бунёдовнинг 
«Ануштагин Хоразмшоҳлар дав-
лати» номли монографияси 
жузъий қисқартиришлар билан 
нашр этилади. 2012 йил «Мумтоз 

сўз» нашриёти озарбайжон-
лик олимнинг «Марказий Оси-
ёга доир тадқиқотлар», «Хо-
размшоҳлар давлати» китобини 
нашр қилди. 

Маълумки, Зиё Бунёдов Ўзбе-
кистонга кўп маротаба ташриф 
буюрган ва олимлар, ижодкор-
лар билан суҳбатлашган. Ана шу 
суҳбатлар ва олимнинг турли 
мақола, интервьюлари «Ўзбе-
кистон адабиёти ва санъати», 
«Шарқ юлдузи», «Гулистон», «Хо-
разм ҳақиқати», «Хорезмская 
правда» нашрларида чоп этилган. 
Шунингдек, Зиё оғанинг телеви-
дениега берган интервьюлари 
архивларда сақланиб қолган.

Демак, Зиё Бунёдовнинг ўзбек 
матбуотида чоп этилган мақола, 
суҳбатлари, у билан учрашган 
юртдошларимизнинг хотирала-
рини тўплаб, шунингдек, аллома-
нинг бошқа асарларини ҳам тар-
жима қилиб, З.Бунёдовнинг сай-
ланма жилдларини нашр этиш 
ҳамда олимнинг 100 йиллигига 
атаб, у ҳақда ҳужжатли фильм 
ишлаш мақсадга мувофиқ. Зеро 
Зиё Бунёдов нафақат озарбай-
жон, балки ўзбек халқи учун ҳам 
улкан хизмат қилган олимдир.

Умид БеКМУҲаММад

Яқинда «Янги аср авлоди» нашри-
ётида Расул Ҳамзатовнинг 
«Буюк туйғу» китоби чоп 
этилди. Унда шоирнинг шеъ-
рлари, сонет, саккизлик, тўрт-
лик, ёзув, достон ва публици-
стик мақолалари жамланган. 
Китобхонларнинг қизиқишлари 
инобатга олинган ҳолда китобга 
«Менинг Доғистоним» асаридаги 
ибратли нақллар ҳамда таржимон 
ва шоир Асрор Мўминнинг Расул 
Ҳамзатов ҳаёти ва ижодига бағиш-
ланган мақоласи ҳам киритилган.

«Шеърият ҳам бошқа фойдали 
барча меҳнатлар каби одамзот ҳаётини безайди, янада 
мазмунли ва чароғон этади», деб ёзганди Расул Ҳамзатов. 
Унинг ҳар бир шеъри юқорида ўзи белгилаган мезонларга 
монанд-мос тўла-тўкис жавоб беради. Биргина «Турналар» 
шеърини олайлик. 

Менинг билишимча, қонли жанггоҳдан
Юртига қайтмаган шаҳид ёвқурлар,
Ҳали юмшоқ ўрин топмай тупроқдан,
Оппоқ турналарга айланган улар...
Бу шеърга бастакор Ян Френкель куй басталаган, уни 

Марк Бернес ижро этган. Қўшиқ янграши билан бутун 
 дунёда машҳур бўлиб кетган. Ҳозирда 180 дан зиёд манзил-
гоҳда «Турналар» шеърига бағишланган ёдгорлик ўрнатил-
ган. Фахрланарлиси, улардан биринчиси 1972 йил 8 май куни 
Чирчиқ шаҳрида очилган.

Авар халқининг таниқли шоирларидан бири бўлган Ҳам-
зат Цадаса ўғли Расулга шундай сабоқ берган экан: «Ижод-
корнинг маҳорати шундаки, ҳамма билган воқеаларни мух-
тасар ифодалайди, кўпчилик билмаган воқеаларни батаф-
сил баён этади. Бу мураккаб ва ижодкорлик талаб қиладиган 
қийин иш». 

Расул оға умр бўйи отаси ўгитига риоя этди. Айниқса, бу шо-
ирнинг кичик жанрдаги асарларида яққол кўзга ташланади.

Шомил шамширида порлаган битик,
То ҳануз руҳимни айлайди тетик.
«Кимки жанг олдидан олса гар ҳадик,
Билингки, у жангда кўрсатмас мардлик».

Шоирлар, сизга ҳам ибрат шу битик,
Улар ижод пайти бўлишсин шерик.
«Кимки жанг олдидан олса гар ҳадик,
Билингки, у жангда кўрсатмас мардлик».
Расул Ҳамзатовнинг тўртликлари ҳам теран мазмуни, халқ 

манфаатларини ифодалагани билан ажралиб туради.
Шеъриятга буткул бегона ётлар,
Шоирларга бир умр ўтказар зуғум.
Ахир, азал-азал келгинди зотлар,
Туб халққа етказар озор ва зулм.
Адабиётдаги «Ёзувлар» жанрини машҳур этган Расул Ҳам-

затовдир. Шоирнинг ёзувлари халқ донишлигидан озиқ ол-
гани учун ҳам ўта машҳурдир.

 «Шомилнинг муҳаббати» достонини рус тилига ўгирган 
Яков Козловскийга доғистонлик кекса рус тили ўқитувчиси 
Константин Попов мактуб йўллайди ва унда шоир ҳақидаги ўз 
 фикрини қуйидагича ифодалайди:«Сизга маълумки, Шомил шо-
ирларни аямаган. Шеър тўқиганларни қамчи билан савалаган. 
Шомил биз ҳақимизда душманларимиз ёзишсин, Доғис тон қи-
личларининг жаранги уларга илҳом бағишласин, дея уқтирган. 
Аммо менинг ишончим комил, агар у ҳозир тирик бўлганида ва 
Моздок яқинидан ўғирлаб келтирилган, ислом динига кириб Шу-
ойнаът исмини олган арман савдогари қизи Аннага бўлган ўзи-
нинг муҳаббатига бағишланган  достонни ўқиганда, тоғликлар 
йўлбошчиси шоирларга нисбатан чиқарган қарорини дарҳол 
бекор қиларди. Ҳамзатовни эса Цада қишлоғидаги муҳаббат 
ноиби этиб тайинларди».

 «Оналарни асранг» достони нафақат Расул Ҳамзатовнинг, 
балки жаҳон адабиётининг энг сара асарларидан биридир. 

«Менинг Доғистоним» асарим, «Турналар» қўшиғим 
машҳур бўлганда ҳам китобхонлардан бу қадар кўп мактуб 
олмагандим», дея ёзганди Расул Ҳамзатов «Оналарни асранг» 
достонига бағишланган «Буюк туйғу» мақоласида. «Достон 
турли ёшдаги, турли миллат кишилари, турли касбдаги, 
ҳатто ўзлари мактубларида иқрор бўлишича илгари шеър 
ўқимаган, аввал менинг номимни эшитмаганлар ўртасида 
ҳам катта қизиқиш уйғотди». 

«Йиллар ўтиб боряпти, ёшим ҳам бир жойга бориб қолди, 
лекин отамнинг васияти қулоғим тагида жаранглаб ту-
рибди, қон-қонимгача сингиб кетган, юрагим уришига мос 
равишда ҳамон садо беради». 

Ҳа, шоир ер юзидаги барча инсонлар қулоғи тагида «Она-
ларни асранг» сўзлари жаранглаб туриши учун шу достонни 
ёзганди.

«Биз ҳақиқатдан юз бурмаслигимиз керак» интервьюси 
Расул оғанинг сўнгги интервьюларидан бири. Уни ўқир экансиз, 
шоир умрининг сўнгги кунларига қадар адабиёт софлиги учун 
жон койитганига гувоҳ бўласиз: «Доғистонимизда ёзиш каса-
лига чалиниш юқумли тус олди. Бугун ҳамма, тўғрироғи, эрин-
маган одам борки, ёзаяпти, улар бу ишни ҳаддидан ошириб ба-
жаришаяпти. Натижада адабиётимизда майиб-мажруҳ ёзма 
нарсалар пайдо бўлаяпти. Кейинги йилларда пайдо бўлган мана 
шундай нарсаларни жамлаган пала-партиш ёзма маҳсулотлар 
китобхонлар дидига ҳам таъсир қилмоқда. Ҳақиқий адабиёт 
эса ҳар қандай вазиятда бундай муваққат ёзма нарсалардан 
устун туради. Яхши сўз ҳамиша қадрланади».

Биз улуғ ижодкорнинг «Буюк туйғу» китоби ҳақида 
қисқача маълумот бердик, холос. Ўйлаймизки, китоб муто-
ласи асносида Расул Ҳамзатовнинг олами тўғрисида муфас-
сал маълумотларга эга бўласиз. Сизга китоб мутолааси завқ-
шавқ бағишласин.

Мутолаа

адабиёт мухлислари машҳур авар шоири Расул 
Ҳамзатовнинг она тилимизда чоп этилган 
«Менинг доғистоним» китобини қайта-қайта 
ўқишяпти десак, сира муболаға эмас. Энди-
ликда китобхонлар серқирра ижодкорнинг 
турли жанрдаги асарлари билан ҳам яқиндан 
танишиш имконига эга бўлишди. 

ҲАЙРАТ 
УЙҒОТУВЧИ 
ШЕЪРИЯТ

алижон
аБдУРаҲМОНОВ,

«ISHONCH»

Улуғлар унутилмайди

оЗарБаЙЖоННИНГ ЎЗБеГИ
Туркий халқлар тарихини ўрганишда улуғ озарбайжон олими Зиё Мусо ўғли 
 Бунёдовнинг муносиб ҳиссаси бор. Буюк тарихнавис ўз илмий фаолиятини Яқин 
ва Ўрта Шарқ давлатлари тарихи ва маданияти, Озарбайжон Отабеклари давлати, 
Хоразмшоҳ ануштегенийлар давлатининг шаклланиши ва довруқ таратган даври 
ҳамда мўғуллар истибдоди вақтидаги ҳолатини тадқиқ қилишга бағишлаган. 

Тил сандиғи

Бўсаға – уй эшигининг пастки кириш қисми бўлиб, тилимизга фор-
сийдан ўзлашган «остона» сўзининг маънодоши.
«Бўсаға» деярли барча турк тиллари ва лаҳжаларида айни маъ-
нода мавжуд. Э.В.Севортяннинг «Этимологический словарь 
тюркских языков» луғатида бу сўзнинг келиб чиқиши ҳақида икки 
хил: туркча ва мўғулча этимологияга эга, деган нуқтаи назар бор-
лиги айтилади. Туркча деб ҳисобловчи мутахассислар уни қадимги 
туркий «ба:с» ўзаги, яъни ҳозирги тилимиздаги «босмоқ» феъли-
дан ясалган, дейди. «Босмоқ» феълининг «қадам босмоқ», «куч 
билан босмоқ», «сиқмоқ», «эзмоқ», «босим ўтказиш», «(бирор 
мамлакатни) босиб олмоқ» каби ўнлаб маънолари бор.

БЎСАҒАДА ЎТИРМА...
ёхуд бўсаға сўзи ҳақида

Ҳар томонлама мукаммаллик сари 

«TASHKENT REALTOR 
SERVICE» МЧЖ

 бошланғич баҳоси босқичма-босқич 
ошиб бориш шаклидаги очиқ аукцион 

савдоларига таклиф этади! 

Эълонлар

«TOSHKENT VILOYATI 
DORI-DARMON» АЖ-
нинг 22.02.2022 йилдаги 
№45/01-сонли буюртма-
номасига асосан, қуйидаги 
бино ва иншоотлар очиқ 
аукцион савдосига қўйил-
моқда:

Тошкент вилояти, Чи-
ноз тумани, Чиноз шаҳри, 
Самарқанд кўчаси, 50-уйда 
жойлашган, умумий ер май-
дони 941,0 кв.м., умумий қу-
рилиш ости майдони 568,99 
кв.м. бўлган «13-сонли До-
рихона бино ва иншоот-
лари», бошланғич баҳоси – 
4 800 000 000 сўм; 

Тошкент вилояти, Бўка 
шаҳри, Магистрал кўчасида 
жойлашган, умумий ер май-
дони 3351,74 кв.м., жами қу-
рилиш ости майдони 975,19 
кв.м. бўлган «28-сонли До-
рихона бино ва иншоот-
лари», бош ланғич баҳоси – 
5 100 000 000 сўм.

Аукцион савдоси 2022 
йил 24 март куни соат 11:00 
да Тошкент шаҳри, Яккаса-
рой тумани,  Ш.Руставели 
кўчаси, 68-А уйда бўлиб 
ўтади.

Мазкур объектлар шу 
куни сотилмай қолган тақ-
дирда такрорий аукцион 
савдолари 2022 йил ҳар 
ҳафтанинг чоршанба кун-
лари соат 11:00 да бўлиб 
ўтади.

Аукцион савдосида 
иштирок этиш истагини 
билдирган шахслар «Зака-
лат пули тўғрисидаги ке-
лишувни» имзолагандан 
сўнг объект бошланғич 
баҳосининг 15 фоизи-
дан кам бўлмаган миқ-
дордаги закалат пу-
лини «TASHKENTREALTOR 
SERVICE» МЧЖнинг ҳисоб-
рақамига (банк: «Ипак 
йўли» АИТБ Тошкент шаҳар 
Миробод филиали, ҳ/р: 
20208000804876496001, 
МФО: 01101, СТИР: 301 743 
808) тўлашлари лозим.

Харидор (аукцион ғо-
либи) 10 кун муддат ичида 

сотувчи билан олди-сотди 
шартномасини имзолаши 
лозим. Савдони ташкил-
лаштириш учун комиссион 
йиғими савдо ғолиби то-
монидан сотилиш баҳоси-
нинг 0,5 фоиз миқдорида, 
шунингдек, Риэлторлик хиз-
матларининг миллий стан-
дарти (2-сон РХМС)га асо-
сан талабгорлар томони-
дан 1000000 сўм кўчмас 
мулк бозорида ахборот ва 
маслаҳат хизмати кўрсатиш 
тўғрисида шартномага асо-
сан тўланади.

Аукцион савдосида 
қатнашиш учун талабгор
лар қуйидаги хужжат
ларни топшириши керак:

– юридик шахслар учун 
– давлат рўйхатидан ўт-
казилганлик тўғрисидаги 
гувоҳноманинг нусхаси, 
ишончли вакил иштирок 
этганида қонун ҳужжатла-
рида белгиланган тартибда 
расмийлаштирилган ишон-
чнома ва унинг шахсини 
тасдиқлайдиган ҳужжат 
нусхаси;

– жисмоний шахслар 
учун – паспорт нусхаси, 
ишончли вакил иштирок 
этганида қонун ҳужжатла-
рида белгиланган тартибда 
расмийлаштирилган ишон-
чнома ва унинг шахсини 
тасдиқлайдиган ҳужжат 
нусхаси.

Талабгорлардан буюрт-
маномалар эълон чиққан 
кундан бошлаб расмий иш 
кунлари соат 9:00 дан 16:00 
гача Тошкент шаҳри, Якка-
сарой тумани,  Ш.Руставели 
кўчаси, 68-А уй манзилида 
қабул қилинади ва савдо-
дан бир кун олдин тўхтати-
лади.

Аукцион савдосида 
иштирок этиш учун талаб-
горлар realtorservice@mail.
ru. электрон почта ёки (78) 
147-40-00, (90) 805-14-47, 
(99) 629-79-30 телефонлари 
орқали мурожаат қилиш-
лари мумкин.

Лицензия RR – №0008

Учтепа туманида жойлашган 296-мактаб томонидан 2020 
йилда Олимжонов Жавохир Нодир ўғли номига берилган ТМ 
№ 0916007-рақамли бакалавр дипломи (рўйхат рақами: 107) 
йўқолгани сабабли бекор қилинади.


